
Løyve til oppføring av basseng, overbygd uteplass og murar med 
dispensasjon - gbnr 445/352 Manger nedre

Administrativt vedtak: Saknr: 956/22
Tiltakshavar: Jan-Helge Lavik
Søknadstype: Søknad om dispensasjon etter plan- og bygningslova (pbl.) § 19-1, søknad 

om tiltak med ansvarsrettar etter PBL §20-1 

VEDTAK
Det vert gjeve dispensasjon frå arealføremål og frå avstandskrav knytt til gbnr 
445/171 for oppføring av murar. Vedtaket et heimla i plan- og bygningslova § 19-2.

Det vert gjeve eitt-trinnsløyve for oppføring av basseng, overbygd uteplass med 
leveggar, tak og murar på følgjande vilkår:

1. Vilkår i utsleppsløyve i sak 21/6735 datert 14.09.21 og endringsløyve i same 
sak datert 20.09.22 skal stettast.

2. Vilkår i dispensasjonsvedtak vedk. dispensasjon frå byggjegrense mot 
kommunal veg frå Samferdsel-, veg, vatn og avløpsavdelinga i sak 22/5537 
datert 10.08.22 skal stettast.

3. Vilkår i dispensasjonsvedtak vedk. avstandskrav frå mur mot kommunal 
leidningsnett frå Samferdsel-, veg, vatn og avløpsavdelinga i sak 22/5506 
datert 12.08.22 skal stettast.

4. Tiltaket skal koplast til kommunalt vatn  i samsvar med godkjenning datert  
30.09.22 i sak 22/6242.

Før det vert gjeve ferdigattest skal følgjande sendast inn:
1. Dokumentasjon på installert vassmålar.
2. Dokumentasjon på godkjent ferdigmelding for tilkopling til kommunalt 

vassverk.
3. Dokumentasjon på ferdigstilling av utsleppsanlegg.

Vedtaket et heimla i plan- og bygningslova § 20-1.
Grunngjeving går fram av saksutgreiinga.

SAKSUTGREIING
Tiltak
Saka gjeld søknad om løyve til oppføring av svømmebasseng, leveggar med enkelt 
overbygget tak ved bassenget, samt oppføring av murar langs vegen på 
eigendommen. 
Eigendommen ligg på Manger på Radøy, og er del av område hovudsakleg 
beståande av småhusbusetnad. 

Bassenget på ca. 3,2m x 8,4m er prefabrikkert, og skal sikrast med skyvbart overbygg. 
Overbygd uteplass har bygd areal (BYA) på ca. 48,74 m2. Utnyttingsgrad på 
eigedommen er opplyst til 16,3% BYA.

Søknad om løyve vart motteken 09.06.2021, men ble avvist og fullstendig søknad om 
dispensasjon vart seinare motteken den 20.05.22.
Søknaden vart supplert den 13.07.22.
Dispensasjon frå avstandskrav til VA-leidningsnett er gjeve i sak 22/5506 den 12.08.22.
Dispensasjon frå byggjegrense mot kommunal veg for oppføring av murar er gjeve 
av samferdsel-, veg, vatn og avløpsavd. i sak 22/5537 den 10.08.22.
Utsleppsløyve er gjeve i sak 21/6735 den 14.09.21 og endra den 20.09.22.

Sakshandsamingsfrist
Søknaden var ikkje komplett då han var motteken. Kommunen etterspurte 
tilleggsdokumentasjon i brev av 18.02.22, 16.03.22.
Dokumentasjon vart motteken ved brev frå ansvarleg søkjar 20.05.22 og 13.07.22. 
Sakshandsamingsfristen er forlenga med den tida det har teke å supplere søknaden 
med dispensasjon frå avstandskrav til VA-leidningsnett den 12.08.22,
dispensasjon frå byggjegrense mot kommunal veg for oppføring av murar den 
10.08.22 og endra utsleppsløyve den 20.09.22. Såleis søknaden var komplett og klar til 
handsaminga den 20.09.22. 

Planstatus
Eigedommen ligg i regulert område innanfor det som i reguleringsplanen 
for Urhaug C – del av plan ID nr. 12601999000100 er definert som bustadområde. 
Delar av tiltaka- murar - kjem på areal regulert til Veg10 og Leik 1. Tiltaka krev 
dispensasjonar frå både arealføremål, frå avstandskrav knytt til gbnr 445/171 og gbnr 
445/480, frå avstand til VA-leidningsnett og frå byggjegrensa mot veg.

Tillat grad av utnytting etter gjeldande plan er 25 % BYA.

Dispensasjon
Tiltaket krev dispensasjon frå arealføremål, samt dispensasjon frå avstandskrav knytt 
til område satt av til frileik på gbnr 445/171.
De andre dispensasjonar: dispensasjon frå avstandskrav til VA-leidningsnett og
dispensasjon frå byggjegrense mot kommunal veg for oppføring av murar er 
handsama tidlegare i sakar 22/5506 og 22/5537.
Det er søkt dispensasjon med slik grunngjeving: 

Uttale frå anna styresmakt
Det er henta inn slik uttale frå Samferdsel-, veg, vatn og avløpsavd. den 10.08.22:

Nabovarsel
Tiltaket er nabovarsla.
Det ligg ikkje føre merknader frå nabo.

Plassering
Plassering av tiltaket er vist i situasjonsplan datert 18.02.22.

På situasjonsplanen er minste avstand til nabogrense vist til å vere 0 meter mot 
regulerte Leik 1 og Veg 10 på gbnr 445/171. Det er søkt dispensasjon frå PBL §29-4 frå 
avstandskrav for plassering av tiltaket i nabogrensa. 
Grunneigar av gbnr 445/332 har samtykka til tiltakets plassering som omsøkt i 
dokument datert 12.06.21.

Grunneigar av gbnr 445/480 har samtykka til tiltakets plassering som omsøkt i 
dokument datert 13.06.21.

Tiltaket er plassert i strid med byggegrense i plan. Det er søkt om dispensasjon frå 
byggjegrensen.

Avstand til midten av kommunal veg er opplyst å vere 3,4 meter. Vegstyresmakta har 
i vedtak i sak 22/5537 datert 10.08.22 gjeve dispensasjon til plassering 3,4 meter frå 
midten av kommunal veg.

Vatn og avløp (VA)
Eigedomen er sikra lovleg vassforsyning og avlaup.
Tiltaket skal knytast til offentleg vassverk og privat avlaup. 

Det er søkt om og gjeve løyve til tilknyting til kommunalt vatn den 30.09.22 i sak 
22/6242. 

Det er søkt om og gjeve utsleppsløyve i sak 21/6735 vedtak datert 14.09.22 og endra 
utsleppsløyve i vedtak datert 20.09.22. Utsleppsløyve gjeld utslepp frå basseng.

Terrenghandsaming
Situasjonsplanen viser basseng, murar, overbygg. Teikningar/snitt viser eksisterande 
og nytt terreng, og plassering i høve terreng.

Visuelle kvalitetar
Tiltaket skal prosjekterast og utførast slik at det etter kommunen sitt skjønn har gode 
visuelle kvalitetar både i seg sjølv, og i høve til tiltaket sin funksjon, bygde og 
naturlege omgjevnader og plassering.

Når det gjeld visuelle kvalitetar har ansvarleg søkjar opplyst at tiltaket skal oppførast i 
samsvar med §29-2.

Flaum, skred og andre natur- og miljøtilhøve
Ansvarleg søkjar har erklært at tiltaket ikkje skal plasserast i eit område der det er fare 
for flaum, skred eller andre natur- og miljøtilhøve som krev særskilte undersøkingar 
eller tiltak. Kommunen legg denne vurderinga til grunn for vedtaket.

VURDERING
Dispensasjon 
Det er to vilkår som må vere oppfylt for å gje dispensasjon. For det første må dei 
omsyna som ligg bak føresegna det dispenserast i frå ikkje verte vesentleg tilsidesett. 
For det andre må fordelane ved å gje dispensasjon vere klart større enn ulempene, 
etter ei samla vurdering.

Ved dispensasjon frå planar skal det leggjast særleg vekt på nasjonale og regionale 
rammer, og det bør ikkje gjevast dispensasjon frå planar når ei direkte råka statleg 
eller regional styresmakt har gjeve negativ uttale til søknaden.

Ved dispensasjon frå lov og forskrift skal det leggjast særleg vekt på dispensasjonen 
sine konsekvensar for helse, miljø, tryggleik og tilgjenge.

Eigedommen ligg i regulert område innanfor det som i reguleringsplanen 
for Urhaug C – del av plan ID nr. 12601999000100 er definert som bustadområde. 
Delar av tiltaka- murar - kjem på areal regulert til Veg10 og Leik 1. 

Dispensasjon frå arealføremål Veg 10 og Leik 1
Omsyn med planføremål Veg er å utvikle infrastruktur for område, å legge av areal 
som er naudsyn for å vedlikehalde veg, brøyte, utvide ved behov, ivareta frisikt, 
svingradius og andre standardkrav etter veglova.

Historikken i denne saka viser at i kartforretning i grensejusteringssak 55/03 Radøy 
kommune har overført en del av areal på ca. 109 m2 inklusiv delar av Veg10 til gbnr 
445/352 som kompensasjon for nabotomtjustering på gbnr 445/475. Dette ble ikkje 
gjenspeila i reguleringsplanen. Då ble det lagt til grunn at denne regulerte Veg 10 
skulle ikkje bli realisert ved manglande behov.
Når det gjeld Vegføremål legger vi vekt på vurderinga frå fagmynde ved Plan avd. i 
dåverande Radøy kommune av 2003. Vi kan konkludere at vegen ble aldri bygd og 
arealet ble tatt i bruk som bustadeigedommen 345/352 etter tinglysing i 
grensejusteringssak 55/03 i 2004. Kommune kan ikkje sjå at omsyn som vegføremål 
skal ivareta skal bli vesentleg tilsidesett då veg er ikkje aktuell frå 2003. Vi finn at det 
er forsvarleg å gi dispensasjon i denne saka og meiner at historikken i saka utelukka 
presedens i andre saker.

Omsyn med planføremål Leik er å ivareta interesser til barn og unge, å avsette nok 
kvalitetsareal for opphald, leik, fysisk aktivitet som bidrar barnas- og ungdomshelse, 
utvikling etc.
Etter vår vurdering er det allereie etablert to gode leikeområde i dette regulert 
bustadområdet. I tillegg kjem det fleire leikeområde i regulert bustadfelt ved sidan 
av tomta.
I vurderinga av fordelar og ulemper har kommunen særleg lagt vekt på at det er 
avsett nok leikeareal i området og at regulert vegarealet ble lagt til eigedommen 
som kompensasjon for tomtens reduksjon i 2003.

Etter ei samla og konkret vurdering finn kommunen at vilkåra for å gje dispensasjon 
frå planføremål er oppfylt. 

Dispensasjon frå avstandskrav
Omsyn er å kontrollere byggeavstand mellom bustader i planen, å ivareta omsyn til 
branntryggleik, å oppretthalde gode solforhald, daglyskrav, gode bukvaliteter, luft 
mellom eigedommar, unngå innsyn etc.

Tiltaka krev dispensasjonar frå avstandskrav på 4 meter knytt til avstand på 0 meter 
frå murar til leikeareal på gbnr 445/171.
Administrasjonen si vurdering er at omsyna bak avstandskrav ikkje vert sett vesentleg 
til side som følgje av tiltaket det er søkt om dispensasjon for murar. Omsyna til 

branntryggleik, solforhald, dagslys er ikkje råka i denne saka når det skal ikkje 
etablerast bygg på naboeigedommen som er regulert til leik.

Vidare er det administrasjonen si vurdering er at fordelane ved å gje dispensasjon frå 
avstandskrav er klart større enn ulempene.  

I vurderinga av fordelar og ulemper har kommunen særleg lagt vekt på at 
samferdsel-, veg, vatn og avløpsavd. har gjeve dispensasjon frå byggegrense mot 
veg for etablering av murar 3,4 meter frå vegmidten. Fagmynde sin vurdering av 
avstand frå murar mot veg i uttale av 10.08.22 pkt.4 som finn ikkje konflikt ved siktsone 
eller anna forhald etter veglova er betydeleg i saka. Vilkår frå uttale er teke med i 
løyve.

Etter ei samla og konkret vurdering finn kommunen at vilkåra for å gje dispensasjon 
frå avstandskrav er oppfylt. 

Plassering
Tiltakets plassering er godkjent som omsøkt.

Vurdering etter naturmangfaldslova
Kommunen har mellom anna sjekka det aktuelle arealet i www.naturbase.no og 
www.artsdatabanken.no og nytta rettleiing frå Statsforvaltaren. Kommunen kan ikkje 
sjå at tiltaket vil kome i konflikt med naturmangfaldslova. 

Regelverk
 Dispensasjon er søknadspliktig etter pbl § 19-1.  
 Søknad en skal nabovarslast etter pbl § 21-3.
 Krav til privatrettsleg sikra tilgang til vatn og avlaup følgjer av pbl. §§ 27-1 og 

27-2.
 Alle eigedomar må ha sikra tilkomst til offentleg veg, jf. pbl § 27-4.
 Alle tiltak etter pbl skal ha gode visuelle kvalitetar i samsvar med pbl §§ 29-2, jf 

29-1.
 Kommunen kan gi dispensasjon med grunnlag i pbl § 19-2 andre ledd, men 

bør ikkje gi dispensasjon når ei direkte råka statleg eller regional styresmakt har 
gjeve negativ uttale til søknaden, jf. pbl § 19-2 fjerde ledd. 

 Kommunen kan setje vilkår for ein dispensasjon, jf. Ot.prp. nr. 56 (1984-85) s 
102.

 Kommunen skal ikkje ta stilling til  privatrettslege tilhøve, jf. pbl § 21-6. 
 Tiltaket må ikkje kome i konflikt med prinsippa i §§ 8-12 i naturmangfaldlova. 

Mynde
Saka er handsama og avgjort administrativt i medhald av delegert mynde, jf. 
kommunelova § 5-3, 3.ledd og gjeldande delegeringsreglement.

Klage
Vedtaket er eit enkeltvedtak etter reglane i lov om offentleg forvaltning (fvl). 
Vedtaket kan klagast på til kommunen, jf. fvl. §§ 28-36. Klagefristen er 3 veker frå 

http://www.naturbase.no/
http://www.artsdatabanken.no/

melding om vedtak er motteke. Det er nok at klagen er postlagt innan fristen går ut. 
Klagen skal sendast skriftleg til kommunen. I klagen skal det gå fram kva det vert 
klaga på i vedtaket, og kva endringar ein ønskjer. Klagen skal grunngjevast. Føretak 
som har fått avslag på søknad om ansvarsrett har særskilt rett til å klage over dette 
vedtaket.

Før det kan reisast søksmål om vedtaket er gyldig eller krav om erstatning, må høve til 
å klage på vedtaket vere nytta fullt ut, jf. fvl. § 27b. 

Ved all vidare kontakt i denne saka, ver venleg og referer til saknr.: 21/5625

Med vennleg helsing
Alver kommune

Are Frøysland Grande Larissa Dahl
Avdelingsleiar Rådgjevar

Dette dokumentet er elektronisk godkjent og har difor ingen signatur.

Mottakarar:
Jan-Helge Lavik Langhøyane 37 

A
5936 MANGER

Smartcon AS Ytrebygdsvege
n 37

5251 SØREIDGREND


